
Source :
        Motetti libro quarto -
        Roma, A. Antiquus, 1520.

Ave fuit prima salus,
qua vincitur hostis malus,
remordet culpa noxia
juva nos. Ave Maria.

Maria, dum salutaris,
ab angelo sic vocaris
nomen tuum dæmonia
repellit. Ave Maria.

Gratia Sancti Spiritus
fecundavit te penitus,
gratiarum nunc præmia
da nobis. Ave Maria.

Plena tu es virtutibus
præ cunctis cœli civibus,
virtutes et auxilia
præsta nunc. Ave Maria.

Dominus ab initio
destinavit te filio,
tu es mater et filia
præfelix. Ave Maria.

Tecum lætantur angeli,
et exultant archangeli,
cœli cœlorum curia
o dulcis ave Maria.

